
Krav til utføring av målepunkt

REN sine krav til utføring av arbeid og installasjonar i målepunkt gjeld i SKL Nett sitt konsesjonsområde med dei presiseringar som er gjort i dette dokumentet.

REN-blada fins på denne lenkja: http://www.ren.no/web/guest/publikasjoner 

Krava gjeld for installasjonsmeldingar som er meldt inn frå 1.1.2011
REN-krava skal bidra til å sikre at kvaliteten på utføring av målepunkta stettar myndigheitene sine forskrifter og retningslinjer.  

Alle større målefelt/måletavler skal kontrollerast og godkjennast av SKL Nett sin måleingeniør før tilkopling til nettet.  Tavler som ikkje tilfredstiller krava vert ikkje tilkopla.  

Plassering av målarar

Målepunktets plassering skal alltid vere godkjent av SKL Nett, noko som skjer i samband med installasjonsmeldingsprosessen.  

For bygg med felles stikkleidning og fleire installasjonar/målarar skal målarane vere plassert i felles tavlerom eller liknande nær tilknytingspunktet, slik at alle bebuarar/brukarar samt nettselskapet enkelt får tilgjenge til målaren.  Felles tavlerom skal vere avlåst med FG-godkjent låssytem.  
For bustadblokker og forretningsbygg kan det tillatast plassering i fellesrom for kvar etasje/oppgang/sone etter nærare avtale.

Dette gjeld også for einebustader og tomannsbustader osb.  Er dette ikkje praktisk mogleg å få til, kan det tillatast målarplassering hos kunden under føresetnad av at kunden kostar eigen separat stikkleidning med framomkopla sikringsbrytar enten frå nettselskapet sitt kabelskap eller frå sentralt plassert fordelingsskap/tavlerom.  
Krav til plombering

Målar skal alltid plomberast og overbelastningsvern skal vera plomberbart. 
I trafomålte anlegg skal i tillegg måletransformatorar og målaromkoplar plomberast. Justerbare overbelastningsvern skal vere mulig å plombere på innstilt verdi.  

Merking av målepunkt

Målarnummer skal vere både numerisk og med strekkode.
Der måletrafoar og evt. målaromkoplar er montert bak skjerming, skal det vera merka i tavlefeltet kor trafoar/omkoplar er plassert.

Retningslinjer for innlevering av dokumentasjon
Følgjande dokumentasjon skal innleverast til SKL Nett ved utført arbeid i målepunktet:

· Komplett utfylt REN-bald 4004 ved direktemålt anlegg / REN-blad 4005 ved trafomålt anlegg

· Foto av eksisterande og ny målar 

Foto må ha slik kvalitet at målarstand og fabrikasjonsnummer er lesbart (litt skråstilt fotoapparat kan vere lurt for å unngå refleksar).

